
KUALA LUMPUR 2 Ogos - Per-
dana Menteri, mengesa barisan kepim-
pinan baru MIC supaya meneruskan agen-
da perjuangan parti dan pembangunan 
negara bagi membawa rakyat Malaysia 
menjadi bangsa maju. 

Datuk Seri Abdullah Ahmad Badawi 
berkata, ia bagi memastikan MIC terus 
relevan dan menjadi wadah perjuangan 
masyarakat India di negara ini. 

"Kesemua pemimpin dan ahli MIC telah 
berjaya membuktikan MIC sebuah parti 
politik yang berjaya. 

"MIC juga telah banyak berjasa dan 
berbakti serta menyumbang kepada pem-
bangunan dan kesejahteraan negara," ka-
tanya dalam buku cenderamata sempena 
Jamuan Perdana sambutan ulang tahun 
ke-60 MIC di sini, malam ini. 

Kata Abdullah, gandingan mantap UMNO, 
M C A dan MIC serta parti komponen lain 
dalam BN telah berjaya mewujudkan se-
buah kerajaan yang stabil dan kukuh. 

"Saya berharap MIC akan meneruskan 
kecemerlangannya sebagai entiti politik 
yang mewakili kepentingan dan aspirasi 
masyarakat India di negara ini," ujarnya. 

Sementara itu, Timbalan Perdana Men-
teri, Datuk Seri Najib Tun Razak, yakin 
MIC bersama parti komponen BN yang 
lain akan terus memainkan peranan yang 
positif bagi memastikan kestabilan politik 
negara terus tercapi. 

"BN akan terus menjadi satu pakatan 
yang kukuh dan stabil bagi melakarkan 
masa depan negara yang lebih cemerlang, 
gemilang dan terbilang," katanya dalam 
buku yang sama. 

Presiden MIC, Datuk Seri S. Samy Vellu 
dalam ucapannya pada majlis itu berkata, 
MIC sekali lagi mengulangi sokongan ke-

pada kepimpinan Abdullah dan berjanji 
akan terus bersama mendokong perjua-
ngan BN. 

"MIC juga akan terus mengiktiraf dan 
mengamalkan semangat muafakat BN dan 
perkongsian kuasa dalam kerajaan demi 
masa depan negara ini. 

"MIC adalah sebuah lebuh raya untuk 

membawa bangsa melintasi zaman dan 
menerokai masa menuju kegemilangan," 
katanya. 

Kata beliau, tiga bulan lalu, U M N O 
menyambut ulang tahun penubuhannya 
ke-60 di Johor Bahru. 

"UMNO dan MIC ditubuhkan pada 
1946 dengan matlamat yang sama iaitu 

untuk menyatukan masyarakat mereka de-
ngan tujuan untuk mendapatkan kemer-
dekaan negara. 

" Kini setelah 60 tahun, UMNO dan MIC 
bersama-sama dengan M C A dan parti-parti 
komponen lain dalam BN telah berjaya 
mewujudkan sebuah kerajaan yang stabil, 
aman dan makmur," ujar beliau. 

